
Útleigureglur fyrir leigutaka/hópa/íþróttafélög 

Íþrótta- og samfélagsmiðstöðin Heiðarborg 

1. gr. Almennt 

• Leik- og grunnskóli Hvalfjarðarsveitar hefur forgang við úthlutun tíma í íþróttasal 

Heiðarborgar við upphaf hvers skólaárs. Þar á eftir njóta skipulagt barna-, ungmenna- og 

íþróttastarf í sveitarfélaginu, íþróttafélög og reglubundnir notendur forgangs. Önnur 

almenn útleiga kemur þar á eftir. 

• Útleiga getur tekið til reglubundinna æfinga, stakrar leigu á heilum eða hálfum íþróttasal, 

æfingaleikja, minni móta, námskeiða, barnaafmæla og æfingabúða samkvæmt gildandi 

verðskrá og samþykktum reglum. Lokuð einkaleiga sundlaugar er óheimil. 

• Útleiga fer að jafnaði fram á almennum opnunartíma Heiðarborgar. Starfsmaður 

Heiðarborgar skal ávallt vera við störf í húsnæðinu á meðan útleiga stendur yfir. 

• Bókun telst ekki staðfest fyrr en leigutaki hefur fengið skriflega staðfestingu frá 

Heiðarborg. Með bókun samþykkir leigutaki gildandi verðskrá, útleigureglur, öryggis- og 

umgengnisreglur og aðrar leiðbeiningar sem honum eru afhentar. Bókanir fara fram í 

gegnum netfangið heidarborg@hvalfjardarsveit.is 

• Ekki er tekið á móti bókunum lengra en 12 mánuði fram í tímann. 

• Frávik frá útleigureglum og/eða verðskrá, svo sem vegna leigu utan opnunartíma eða 

afsláttar vegna reglubundinnar leigu, eru einungis heimil að fengnu samþykki 

sveitarstjórnar. 

• Greiðsla fyrir útleigu þarf að berast eigi síðar en 10 dögum áður en útleiga fer fram. Berist 

greiðsla ekki innan þess tíma fellur bókun niður. 

• Leigutími tekur til undirbúnings, uppsetningar, notkunar, frágangs og þrifa nema skriflega 

sé samið um annað. Leigutaki skal yfirgefa og skila leigðu rými við lok bókaðs tíma. 

• Komi upp sú staða í almennri útleigu að fleiri en einn aðili óski eftir að leigja húsnæðið á 

sama tíma skal sá aðili hafa forgang sem fyrstur leggur inn bókun.  

• Framleiga til þriðja aðila er óheimil. 

• Starfsmaður eða annar tilnefndur fulltrúi Heiðarborgar veitir leigutaka nauðsynlegar 

upplýsingar um aðgang, búnað, öryggi og skil húsnæðis. 

2. gr. Íþróttafélög og hópar 

• Þjálfari eða ábyrgðarmaður verður að fylgja öllum iðkendum og bera ábyrgð á þeim, skv. 

9. gr. í reglugerð Menntamálaráðuneytis um öryggismál í íþróttamannvirkjum.  

• Þjálfari eða ábyrgðarmaður þarf að vera mættur 15 mínútum fyrir æfingu til að taka á 

móti iðkendum og hafa eftirlit í eða við búningsklefa fyrir og eftir æfingu. 

• Þjálfari/ábyrgðarmaður og iðkendur sjá um að færa og ganga frá þeim búnaði sem þeim 

er heimilt að nota. Aðstoð starfsmanns er háð aðstæðum.  

• Mælt er með að þjálfari í sal sé í merktum klæðnaði svo foreldrar, iðkendur og starfsfólk 

viti hver stjórnar æfingu. 

• Leigutakar skulu láta vita ef æfingaleikir eða minni mót eru fyrirhuguð í mannvirkinu svo 

unnt sé að undirbúa klefa, þrif og upplýsingagjöf. 

• Umsjónarmanni/starfsmanni Heiðarborgar ber skylda til þess að koma á framfæri 

athugasemdum við forráðamenn félaga, meti hann ástand á þann veg að eftirlits‐  og 

umönnunarskyldu sé áfátt og getur forstöðumaður að undangenginni viðvörun 

stöðvað íþróttaæfingu sé öryggi iðkenda áfátt að hans dómi. (9. gr. Reglur 

um öryggi í íþróttahúsum). 

3. gr. Æfingabúðir 

• Við úthlutun á leigu vegna æfingabúða er veittur aðgangur að íþróttasal, þreksal og 

sundlaug yfir heila helgi gegn sérstöku gjaldi samkvæmt gildandi verðskrá. 

• Úthlutun á leigu vegna æfingabúða tekur mið af bókunarstöðu í Heiðarborg og annarri 

starfsemi sem þar fer fram. 

4. gr. Ábyrgðarmaður og eftirlit 

• Fyrir hverja bókun skal vera skráður ábyrgðarmaður, 18 ára eða eldri. Það á við um 

þjálfara, ábyrgðarmenn íþróttahópa, ábyrgðarmann barnaafmælis og annarrar 

almennrar útleigu. 

• Ábyrgðarmaður skal vera viðstaddur allan leigutímann. Heimilt er að meina hópi aðgang 

eða stöðva notkun ef ábyrgðarmaður er ekki viðstaddur eða fullnægjandi stjórn og eftirlit 

eru ekki tryggð.  

• Ábyrgðarmaður er tengiliður við starfsfólk Heiðarborgar og ber ábyrgð á að þátttakendur 

fylgi reglum hússins. Hann skal tryggja viðeigandi eftirlit með börnum og ungmennum og 

tilkynna tafarlaust um slys, tjón, bilanir eða önnur atvik. 

• Leigutaki ber ábyrgð á að myndatökur við æfingar og viðburði séu í samræmi við lög, 

reglur og viðeigandi samþykki. Sérstaklega skal gæta að persónuvernd barna og 

ungmenna. 

5. gr. Þrif, búnaður og tjón 

• Leigutaki skal skila húsnæðinu grófþrifnu, þurrka af borðum, setja áhöld og búnað á sinn 

stað og fjarlægja allt sorp. Mikið sorp skal flytja í viðeigandi móttöku en ekki skilja eftir í 

sorptunnu hússins. Ef skoðun eftir útleigu leiðir í ljós ófullnægjandi þrif þarf leigutaki að 

greiða tímagjald fyrir þann tíma sem þarf í aukaleg þrif, 30.000.- á klukkutíma. 

• Búnaður og áhöld skal aðeins notaður með leyfi og samkvæmt leiðbeiningum starfsfólks 

Heiðarborgar. Leigutaki skal ganga frá öllum áhöldum innan bókaðs leigutíma. 

• Leigutaki ber ábyrgð á tjóni sem hann, þátttakendur eða gestir á hans vegum valda á 

húsnæði, búnaði eða öðrum eignum Heiðarborgar. Tilkynna skal starfsmanni 

Heiðarborgar tafarlaust um tjón eða skemmdir. Leigutaka er skylt að bæta tjón og 

kostnað vegna viðgerða eða endurnýjunar búnaðar. 

6. gr. Viðurlög við brotum 

• Brot á reglum getur leitt til munnlegrar áminningar, skriflegrar áminningar eða úti 

lokunar frá aðstöðunni, allt eftir alvarleika brotsins:  

o Fyrsta brot: Munnleg áminning.  

o Annað brot: Skrifleg áminning.  

o Þriðja brot: Tímabundin eða varanleg útilokun frá aðstöðunni.  

7. gr. Endurskoðun 

• Eigi síðar en 6 mánuðum frá gildistöku skal fara fram heildstætt mat á reglum þessum. 

Endurskoðunin skal byggjast á þeirri reynslu sem fengist hefur af útleigu og nýtingu 

aðstöðunnar. 

 

 

Samþykkt í sveitarstjórn Hvalfjarðarsveitar á 449. fundi, dags. 4.september 2026 

  

 

 


